





ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ
ՙ__՚_____________2020 թ. N ____-Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 10-Ի N 378-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հիմք ընդունելով «Նորմատիվ իրավական ակտերի մասին» օրենքի 33-րդ և 34-րդ հոդվածները, Հայաստանի Հանրապետության քաղաքացիական օրենսգրքի 467-րդ հոդվածի 1-ին մասը, 468-րդ հոդվածի 1-ին մասը, 469-րդ հոդվածի 2-րդ մասը` Հայաստանի Հանրապետության կառավարությունը ո ր ո շ ու մ է.
1. Ուժը կորցրած ճանաչել Հայաստանի Հանրապետության կառավարության 2014 թվականի ապրիլի 10-ի «Անհատույց օգտագործման իրավունքով տարածքներ հանձնելու մասին» N 378-Ա որոշման հավելվածի 7-րդ կետը:
2. Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում, լուծել «Աջակցություն բարեփոխումներին» հասարակական կազմակերպության (այսուհետ՝ Կազմակերպություն) հետ 05.05.2014թ. կնքված քաղաք Երևան, Իսահակյան 28 շենք, թիվ 3 շինություն հասցեում գտնվող շենքի 2-րդ հարկից 23.9 քառ. մետր մակերեսով ոչ բնակելի տարածքի անհատույց օգտագործման թիվ 29/0014 պայմանագիրը (այսուհետ՝ պայմանագիր)՝ պայմանագրի լուծման և դրանից ծագող իրավունքների դադարեցման հետ կապված ծախսերն իրականացնելով Կազմակերպության միջոցների հաշվին:




Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 10-Ի N 378-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Համաձայն ՀՀ կառավարության 10.04.2014 թվականի թիվ 378-Ա որոշման՝ Պետական գույքի կառավարման կոմիտեի տնօրինության  Երևան քաղաքի Արշակունյաց 4 (նախկինում՝ Արշակունյաց 2ա) և Իսահակյան 28 շենք, թիվ 3 շինություն հասցեներում գտնվող շենքերից անհատույց օգտագործման իրավունքով տարածքներ են հանձնվել մի շարք հասարակական կազմակերպություններին՝ այդ թվում «Աջակցություն բարեփոխումներին» հասարակական կազմակերպությանը՝ իր կողմից ներկայացված ծրագրով նախատեսված աշխատանքների իրականացման նպատակով՝ ծրագրով սահմանված ժամկետով: 2014 թվականի մայիսի 05-ին Պետական գույքի կառավարման կոմիտեի և «Աջակցություն բարեփոխումներին» ՀԿ-ի միջև 10 տարի ժամկետով կնքվել է ոչ բնակելի տարածքի անհատույց օգտագործման թիվ 29/0014 պայմանագիրը:
Հաշվի առնելով, որ Հայաստանի Հանրապետությունում կորոնավիրուսի համավարակի հետևանքով առաջացած դժվարությունների պատճառով Կազմակերպությունը հնարավորություն չի ունեցել իրականացնելու իր կողմից ներկայացված ծրագրով նախատեսված աշխատանքները և երկրում հայտարարված արտակարգ դրության պայմաններում դեռ պարզ չէ՝ կկարողանա արդյոք վերսկսել իր գործունեությունը և պատշաճ ձևով կատարել իր պայմանագրային պարտավորությունները, «Աջակցություն բարեփոխումներին» հասարակական կազմակերպությունը համապատասխան գրությամբ դիմել է Պետական գույքի կառավարման կոմիտե՝ 05.05.2014թ. կնքված ոչ բնակելի տարածքի անհատույց օգտագործման թիվ 29/0014 պայմանագիրը վաղաժամկետ լուծելու խնդրանքով:
Ելնելով վերոգրյալից՝ Պետական գույքի կառավարման կոմիտեի կողմից  մշակվել է «Հայաստանի Հանրապետության կառավարության 2014 թվականի ապրիլի 10-ի N 378-Ա որոշման մեջ փոփոխություն կատարելու մասին» ՀՀ կառավարության որոշման նախագիծը, որով առաջարկվում է ուժը կորցրած ճանաչել Հայաստանի Հանրապետության կառավարության 2014 թվականի ապրիլի 10-ի N 378-Ա որոշման հավելվածի 7-րդ կետը: 

ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
«Հայաստանի Հանրապետության կառավարության 2014 թվականի ապրիլի 10-ի N 378-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
«Հայաստանի Հանրապետության կառավարության 2014 թվականի ապրիլի 10-ի N 378-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

ՏԵՂԵԿԱՆՔ
«Հայաստանի Հանրապետության կառավարության 2014 թվականի ապրիլի 10-ի N 378-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց վերաբերյալ
«Հայաստանի Հանրապետության կառավարության 2014 թվականի ապրիլի 10-ի N 378-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:
ԱՄՓՈՓԱԹԵՐԹ
«Հայաստանի Հանրապետության կառավարության 2014 թվականի ապրիլի 10-ի N 378-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	ՀՀ ֆինանսների նախարարություն 21.08.2020թ.
թիվ 01/11-1/12512-2020
	Որոշման նախագծի վերաբերյալ դիտողություններ և առաջարկություններ չկան

	
	

	ՀՀ կադաստրի կոմիտե 17.08.2020թ. թիվ ՍԹ/4831-2020
	Որոշման նախագծի վերաբերյալ դիտողություններ և առաջարկություններ չունի 
	
	

	ՀՀ արդարադատության նախարարություն 18.09.2020թ. թիվ 01//21284-2020
	ԿԱՐԾԻՔ
Որոշման նախագծի վերաբերյալ առարկություններ չունի
	
	






